
Sequens „Officium parvum S. Cordis
Jesu“ primum et principalem auctorem habet
P. Joan . Croiset S. J . contemporaneum B. Marg.
Mariae Alacoque, a quo anno 3691 in lucem
editum fuit . Paulo post , sc. anno 1727 ,
P . Jos . de Gallifet S. J . illud cooperantibus
Emmis Cardinalibus Albani et Belluga cor¬
rexit et complevit et demum inseruit celebri
operi suo de cultu J3. Cordis Jesu , quod
S. P . Benedicto XIII . obtulit . Demum anno
1900 idem officium iam late divulgatum
ab Emmo Cardinali Andrea Steinhuber ex¬
hibitum est Sacrorum Rituum Congregationi ,
quae paucis immutatis censuit , approbationem
dandam esse. „Sanctissimus Dominus Noster "
— sunt verba decreti S. R. C. die 26. Febr .
1901 editi — „qui cultum Divini Cordis ubique
promovendum augendumque multipliciter sate¬
git , sententiam Sacri ipsius Concilii ratam
habens , parvum Officium de Sacratissimo Corde
Jesu . . suprema Auctoritate sua libenter ap¬
probavit , illudque tam privatim quam publice
recitandum Christifidelibus concessit ."

Ad Matutinum .
Domine , labia mea aperies ,

1̂ . Et os meum annuntiabit laudem
! tuam .

Deus , in adjutorium meum in-
| tende ,

1̂ . Domine , ad adjuvandum me
festina .

X Gloria Patri et Filio et Spi¬
ritui Sancto ,

1̂ . Sicut erat in principio et nunc
et semper et in saecula saeculorum .
Arnen . Alleluja .

A Septuagesima usque ad Pascha ,
loco Alleluja , dicitur : Laus tibi , Do¬
mine, Rex aeternae gloriae .

Gor Jesu , flagrans amore nostri ,
Inflamma cornostrum amore tui .

Hymnus.
Coelestis aulae gaudium ,

Splendor paternae gloriae ,
Carnem benignus induens ,
Nobis fores ut hostia ;

Jesu , voluptas cordium,
Cor ure sacris ignibus,
Dignis ut ornem laudibus
Cordis tui sacrarium .

Cor dulce, Cor amabile,
Amore nostri fervidum,
Amore nostri languidum,
Fac sis mihi placabile.

Cor Jesu , o meile dulcius,
Puris amicum mentibus,
Puris amandum cordibus,
In corde regnes omnium.

Arnen.
Antiphona . O sacrum Cor Jesu ,

Patris voluntati obsequentissimum, in- !
clina ad Te corda nostra , ut , quae
placita sunt Ei , faciamus semper .

M)r. Paratum cor meum, Deus cordis
mei, ut faciam voluntatem tuam .

Dj. Deus meus, volui, et legem tuam
in medio cordis mei.

Oremus .

Domine Jesu , qui ineffabiles Cordis
tui dulcedines ac divitias Ecclesiae,
Sponsae tuae, singulari dilectione ape-

y

rire dignatus es : concede nobis famulis
tuis , ut gratiis coelestibus ex hoc dul¬
cissimo fonte manantibus ditari et re¬
creari mereamur : Qui vivis et regnas
in saecula saeculorum . Arnen .

Ad Laudes ,
Deus , in adjutorium meum in¬

tende .
lt(. Domine , ad adjuvandum me

festina .
Gloria Patri et Filio et Spiri¬

tui Sancto ,
1$ . Sicut erat in principio et nunc

et semper et in saecula saeculorum .
Amen . Alleluja .

A Septuagesima usque ad Pascha ,
loco Alleluja , dicitur : Laus tibi , Do¬
mine , Eex aeternae gloriae .

X Cor Jesu , flagrans amore nostri ,
E(. Inflamma cor nostrum amore tui .

Hymnus .
Cor , digna sedes Numine ,

Te sacra virtus Flaminis ,
Illapsa in alvum Virginis ,
Puro creavit sanguine .

Tu Trinitatis gloria ,
In Te Patris sunt gaudia ,
Jungit Tibi se Filius ,
In Te quiescit Spiritus .

Orbi salus Tu perdito ,
Secura pax Fidelium ,
Puris asylum mentibus ,
Castis recessus cordibus .

Cor Jesu , o meile dulcius ,
Puris amicum mentibus ,
Puris amandum cordibus ,
In corde regnes omnium.

Amen .
Antiphona . O sacrum Cor Jesu ,

salutis nostrae sitientissimum , revoca
nos praevaricatores ad cor, ut non
moriamur in peccatis nostris .

Paratum cor meum , Deus cordis
mei, ut faciam voluntatem tuam .

1̂ . Deus meus, volui, et legem tuam
in medio cordis mei.

Oremus.
Domine Jesu , qui ineffabiles Cordis

tui dulcedines ac divitias Ecclesiae ,
Sponsae tuae , singulari dilectione ape-



rire dignatus es : concede nobis famulis
tuis , ut gratiis coelestibus ex hoc dul¬
cissimo fonte manantibus ditari et re¬
creari mereamur : Qui vivis et regnas
in saecula saeculorum . Arnen .

Ad Primam .
Deus , in adjutorium meum in-

!| tende ,
K - Domine , ad adjuvandum me

| festina .
“Nf. Gloria Patri et Filio et Spiri¬

tui Sancto ,
1̂ . Sicut erat in principio , et nunc

et semper et in saecula saeculorum .
; Arnen . Alleluja .

A Septuagesima usque ad Pascha ,
jj loco Alleluja, dicitur: Laus tibi, Do¬
li mine. Rex aeternae gloriae.

'\ jr. Cor Jesu , flagrans amore nostri ,
1̂ . Inflamma cor nostrum amore tui .

Hymnus .
0 cor amoris victima ,

Coeli perenne gaudium ,
Mortalium solatium ,
Mortalium spes unica ;



Grandi reclusum vulnere ,
Amor dedit Te pervium ,
Amor reclusit ostium ,
Hortatur et pervadere .

Quos abluisti sanguine ,
Yenis apertis omnibus ,
Nos intimis recessibus
Semel receptos contine .

Cor Jesu , o meile dulcius ,
Puris amicum mentibus ,
Puris amandum cordibus ,
In corde regnes omnium .

Amen .
Antiphona . 0 sacrum Cor Jesu ,

puritatis exemplar perfectissimum , fac
nos corde mundo , ut secundum Te
inveniri mereamur .

Paratum cor meum , Deus cordis
mei , ut faciam voluntatem tuam .

E(. Deus meus , volui , et legem tuam
in medio cordis mei .

Oremus.
Domine Jesu , qui ineffabiles Cordis

tui dulcedines ac divitias Ecclesiae ,
Sponsae tuae , singulari dilectione ape -

rire dignatus es : concede nobis famulis
tuis , ut gratiis coelestibus ex hoc dul¬
cissimo fonte manantibus ditari et re¬
creari mereamur : Qui vivis et regnas
in saecula saeculorum . Amen .

Ad Tertiam .
Y - Deus , in adjutorium meum in¬

tende ,
it,. Domine , ad adjuvandum me

festina .
Gloria Patri et Filio et Spiri¬

tui Sancto ,
i^. Sicut erat in principio , et nunc

et semper et in saecula saeculorum .
Amen . Alleluja .

A Septuagesima usque ad Pascha ,
loco Alleluja, dicitur : Laus tibi, Do¬
mine , Eex aeternae gloriae .

Cor Jesu , flagrans amore nostri , ]
Inflamma cor nostrum amore tui .

Hymnus .
0 Cor amore saucium ,

Amore corda saucia :
Vitale nectar Coelitum ,
Amore nos inebria .

Novo Deus mysterio
Carnem suam dat pabulum ,
Et sanguinem dat poculum
Mirabili in convivio .

Quem proni adorant Angeli ,
Sub mystico velamine ,
Divinitatis temperans
Lumen , fit esca servulis .

Cor Jesu , o meile dulcius ,
Puris amicum mentibus ,
Puris amandum cordibus ,
In corde regnes omnium .

Arnen .
Antiphona . 0 sacrum Cor Jesu , in

hostes tuos mitissimum , exsultet pax
tua in cordibus nostris , ut persequen¬
tibus et calumniantibus nos remittamus
de cordibus nostris .

1). Paratum cor meum, Deus cordis
mei , ut faciam voluntatem tuam .

Kt. Deus meus , volui , et legem tuam
in medio cordis mei .

Oremus.
Domine Jesu , qui ineffabiles Cordis

tui dulcedines ac divitias Ecclesiae ,

Sponsae tuae , singulari dilectione ape¬
rire dignatus es : concede nobis famulis
tuis , ut gratiis coelestibus ex hoc dul¬
cissimo fonte manantibus ditari et re¬
creari mereamur : Qui vivis et regnas
in saecula saeculorum . Amen .

Ad Sextam .
Deus.inadjutoriummeumintende ,

E,. Domine , ad adjuvandum me
festina .

Gloria Patri et Filio et Spiri¬
tui Sancto ,

Rj. Sicut erat in principio et nunc
et semper et in saecula saeculorum .
Amen . Alleluja.

A Septuagesima usque ad Pascha,
loco Alleluja , dicitur : Laus tibi , Do¬
mine, Rex aeternae gloriae .

Cor Jesu . flagrans amore nostri ,
R. Inflamma cor nostrum amore tui .

Hymnus .
Cor, ara Coelo celsior,

Terris marique latior ,
Quas ante non exceperis ,
Deus repellit hostias ;

**

Hic sacra virtutum cohors ,
Custos comesque candidae
Fidelis innocentiae ,
In sede regnat propria .

Hoc jura , quae mundum regant ,
Volvuntur alto pectore ;
Hoc fonte , quae mentes beent ,
Manant fluenta gratiae .

Cor Jesu , o meile dulcius ,
Puris amicum mentibus ,
Puris amandum cordibus ,
In corde regnes omnium .

Arnen .

Antiphona . O sacrum Cor Jesu ,
pro peccatis nostris afflictissimum , da
nobis cor contritum et humiliatum , ut
dignos poenitentiae fructus faciamus .

Paratum cor meum , Deus cordis i
mei , ut faciam voluntatem tuam .

R(. Deus meus , volui , et legem tuam
in medio cordis mei .

Oremus.
Domine Jesu , qui ineffabiles Cordis j

tui dulcedines ac divitias Ecclesiae ,
Sponsae tuae , singulari dilectione ape -



— 13 —

rire dignatus et : concede nobis famulis
tuis , ut gratiis coelestibus ex hoc dul -

1 cissimo fonte manantibus ditari et
recreari mereamur : Qui vivis et regnas

; in saecula saeculorum . Arnen .

Ad Nonam .
Deus , in adjutorium meum in¬

tende ,
Domine , ad adjuvandum me

, festina .
\j . Gloria Patri et Filio et Spiri¬

tui Sancto ,
1̂ . Sicut erat in principio et nunc

et semper et in saecula saeculorum .
Arnen . Alleluja .

A Septuagesima usque ad Pascha ,
loca Alleluja , dicitur : Laus tibi , Do¬
mine , Eex aeternae gloriae .

Cor Jesu , flagrans amore nostri ,
P,. Inflamma cor nostrum amore tui .

Hymnus .
Cor sole puro purius ,

Templumque Coelo dignius ,
Verbi Dei sacrarium ,
Opum Dei compendium .

II

Ex Te quot actus prodeunt ,
Tot digna Patre munera ;
Quot vota fundis, tot Pater
Justis rependit praemiis .

Vindex reis irascitur
Deus, sed ut Te respicit ,
Placatus iras abjicit
Et fulmen obliviscitur .

Cor Jesu , o meile dulcius,
Puris amicum mentibus ,
Puris amandum cordibus,
In corde regnes omnium.

Amen .
Antiphona . 0 sacrum Cor Jesu ,

paupertatis amantissimum , pone nos ut
signaculum super Te, ut in Te, unico
thesauro nostro , totum sit cor nostrum .

Paratum cor meum, Deus cordis
mei, ut faciam voluntatem tuam .

P,. Deus meus, volui, et legem tuam
in medio cordis mei.

Oremus.
Domine Jesu , qui ineffabiles Cordis

tui dulcedines ac divitias Ecclesiae ,
Sponsae tuae , singulari dilectione ape-

rire dignatus es : concede nobis fa¬
mulis tuis , ut gratiis coelestibus ex hoc
dulcissimo fonte manantibus ditari et
recreari mereamur : Qui vivis et regnas
in saecula saeculorum . Amen .

Ad Vesperas .
V Deus , in adjutorium meum in¬

tende ,
Domine , ad adjuvandum me

festina .
V Gloria Patri et Filio et Spiri¬

tui Sancto ,
B,. Sicut erat in principio et nunc

et semper et in saecula saeculorum .
Amen . Alleluja .

A septuagesima usque ad Pascha ,
loco Alleluja, dicitur : Laus tibi, Do¬
mine , Rex aeternae gloriae .

V Cor Jesu , flagrans amore nostri ,
B . Inflamma cor nostrum amore tui .

Hymnus .
0 Cor , Deo par victima ,

Altare sacratissimum ,
In quo perennis hostia
Culpas piat mortalium .

Nidus gementis turturis ,
Gratum columbis pabulum ,
Hortus refulgens floribus ,
Sponsae quies et lectulus .

Hic casta spirant lilia ,
Quibus nitescunt Virgines ,
Hic , unde splendent Martyres ,
Eosae rubescit purpura .

Cor Jesu , o meile dulcius ,
Puris amicum mentibus ,
Puris amandum cordibus ,
In corde regnes omnium .

Arnen .

Antiphona . O sacrum Cor Jesu ,
diligentibus Te beneficentissimum , de¬
ficiat in te caro nostra et cor nostrum ,
ut sis amor cordis nostri et pars nostra
in aeternum .

Paratum cor meum , Deus cordis
mei , ut faciam voluntatem tuam .

E(. Deus meus , volui , et legem tuam
in medio cordis mei .

Oremus .

Domine Jesu , qui ineffabiles Cordis
tui dulcedines ac divitias Ecclesiae ,

Sponsae tuae , singulari dilectione ape¬
rire dignatus es : concede nobis famulis
tuis , ut gratiis coelestibus ex hoc dul¬
cissimo fonte manantibus ditari et re¬
creari mereamur : Qui vivis et regnas
in saecula saeculorum . Arnen .

Ad Completorium .
Deus , in adjutorium meum intende ,

1̂ . Domine , ad adjuvandum me
j festina .

Gloria Patri et Filio et Spiri¬
tui Sancto ,

Sicut erat in principio et nunc
et semper et in saecula saeculorum .
Amen . Alleluja .

A Septuagesima usque ad Pascha ,
loco Alleluja, dicitur : Laus tibi , Do¬
mine , Eex aeternae gloriae .

Cor Jesu , flagrans amore nostri ,
1̂ . Inflamma cor nostrum amore tui .

Hymnus .
Cor matris ad Cor Filii

Amoris ardens impetu ,
Indesinente anhelitu ,
Suspirat oblitum sui .

11li

Utrumque amoris vinculo
Nexu perenni jungitur :
Hoc ardet hujus ignibus
Ignemque reddit aemulum.

Cor Jesu , o meile dulcius,
Puris amicum mentibus ,
Puris amandum cordibus ,
In corde regnes omnium.

Arnen.
Antiphona . O victima caritatis , Cor ||

amantissimum Jesu , pro peccatis nostris i
immolatum, ab ingratis hominibus ne- I
glectum et afflictum, converte nos, vivi¬
fica nos, accende nos.

Paratum cor meum, Deus cordis |
mei, ut faciam voluntatem tuam.

IV Deus meus, volui, et legem tuam |
in medio cordis mei.

Domine Jesu , qui ineffabiles Cordis
tui dulcedines ac divitias Ecclesiae,
Sponsae tuae, singulari dilectione ape¬
rire dignatus es : concede nobis famulis
tuis, ut gratiis coelestibus ex hoc dul¬
cissimo fonte manantibus ditari et re-

Oremus .



creari mereamur : Qui vivis et regnas
in saecula saeculorum . Arnen .

(200 d . Indulg . semel in die ; addita tamen ali¬
qua prece ad intent . S . Pont . Leo XIII . 24 . Jan . 1902 .
— Insuper indulg . plenaria pro recitatione quotidiana
per totum mensem . Conditiones : conf . et comm . ali¬
quo die intra mensem ; preces ad intent . S . P . , visi¬
tatio eccl . Pius X . 8 . Mart . 1904 .)

Utraque ind . det', appl .

Litaniae de Sacro Corde Jesu .
Kyrie eleison . — Christe eleison . — Kyrie eleison .

— Christe , audi nos . — Christe , exaudi nos .

Pater de coelis Deus ,
Fili Redemptor mundi Deus ,
Spiritus Sancte Deus ,
Sancta Trinitas , unus Deus ,
Cor Jesu , Filii Patris aeterni ,
Cor Jesu , in sinu Virginis Matris a

Spiritu Sancto formatum ,
Cor Jesu , Verbo Dei substantialiter

unitum ,
Cor Jesu , majestatis infinitae ,
Cor Jesu , templum Dei sanctum ,
Cor Jesu , tabernaculum Altissimi ,
Cor Jesu , domus Dei et porta coeli ,
Cor Jesu , fornax ardens caritatis ,
Cor Jesu , justitiae et amoris recepta¬

culum .
Cor Jesu , bonitate et amore plenum ,
Cor Jesu , virtutum omnium abyssus ,
Cor Jesu , omni laude dignissimum ,



— 20 —

Cor Jesu , rex et centrum omnium cor -
dium ,

Cor Jesu , in quo sunt omnes thesauri
sapientiae et scientiae .,

Cor Jesu , in quo habitat omnis pleni¬
tudo divinitatis ,

Cor Jesu , in quo Pater sibi bene com¬
placuit ,

Cor Jesu , de cujus plenitudine omnes
nos accepimus ,

Cor Jesu , desiderium collium aeter¬
norum ,

Cor Jesu , patiens et multae miseri¬
cordiae ,

Cor Jesu , dives in omnes , qui invo¬
cant Te ,

Cor Jesu , fons vitae et sanctitatis ,
Cor Jesu , propitiatio pro peccatis nostris ,
Cor Jesu , saturatum opprobriis ,
Cor Jesu , attritum propter scelera

nostra ,
Cor Jesu , usque ad mortem obediens

factum ,
Cor Jesu , lancea perforatum ,
Cor Jesu , fons totius consolationis ,
Cor Jesu , vita et resurrectio nostra ,
Cor Jesu , pax et reconciliatio nostra ,
Cor Jesu , victima peccatorum ,
Cor Jesu , salus in Te sperantium ,
Cor Jesu , spes in Te morientium .
Cor Jesu , deliciae Sanctorum omnium , '
Agnus Dei , qui tollis peccata mundi , parce

nobis , Domine .

II

misererenobis!

Agnus Dei , qui tollis peccata mundi, exaudi
nos , Domine .

Agnus Dei , qui tollis peccata mundi , miserere
nobis.

\ t . Jesu mitis et humilis Corde ,
R . Fac cor nostrum secundum Cor tuum .

Oremus.
Omnipotens , sempiterne Deus , respice in

Cor dilectissimi Filii tui , et in laudes et satis¬
factiones , quas in nomine peccatorum Tibi per¬
solvit , iisque misericordiam tuam petentibus ,
Tu veniam concede placatus , in nomine ejusdem
Filii tui Jesu Christi : qui tecum vivit et regnat
in unitate Spiritus Sancti Deus , per omnia
saecula saeculorum . Amen.

(300 d. ind . -semel in die ; def appl . Leo XIII .
2 . Apr . 1899 .)

Formula consecrationis
ad Sacratissimum Cor Jesu .

Jesu dulcissime , Redemptor humani generis ,
respice nos ad altare tuum humillime provo¬
lutos . Tui sumus, tui esse volumus ; quo autem
Tibi conjuncti firmius esse possimus , en hodie
Sacratissimo Cordi tuo se quisque nostrum
sponte dedicat . — Te quidem multi novere
nunquam : Te, spretis mandatis tuis , multi
repudiarunt . Miserere utrorumque , benignissime
Jesu : atque ad sanctum Cor tuum rape uni¬
versos . Rex esto , Domine, nec fidelium tantum ,
qui nullo tempore discessere a Te, sed etiam
prodigorum filiorum, qui Te reliquerunt : fac



hos , ut domum paternam cito repetant , ne
miseria et fame pereant . Rex esto eorum , !
quos aut opinionum error deceptos habet aut
discordia separatos , eosque ad portum veritatis ;
atque ad unitatem fidei revoca , ut brevi fiat '
unum ovile et unus pastor . Rex esto denique |
eorum omnium , qui in vetere gentium super - i
stitione versantur , eosque e tenebris vindicare
ne renuas in Dei lumen et regnum . Largire ,
Domine , Ecclesiae tuae securam cum inco¬
lumitate libertatem ; largire cunctis gentibus
tranquillitatem ordinis ; perfice , ut ab utroque
terrae vertice una resonet vox : Sit laus divino |
Cordi , per quod nobis parta salus : ipsi gloria
et honor in saecula . Amen .

Formula rectae intentionis
mane peragendae .

Domine Jesu Christe , in unione illius di¬
vinae intentionis , qua ipse in terris per Sa¬
cratissimum Cor tuum laudes Deo persolvisti
et nunc continenter in Sanctissimo Eucharistiae 1
Sacramento ubique terrarum persolvis usque j
ad consummationem saeculi , ego per hanc diem j
integram , nulla minima parte excepta , ad imi¬
tationem Sacratissimi Cordis B. Mariae semper j
Virginis Immaculatae , Tibi offero omnes meas |
intentiones , omnes meos affectus et desideria ,
omnia mea opera et verba .

(100 d . ind . semel in die . Leo XIII . 19 . Dee . 1885 .) |

Oblatio sui ipsius .
Dulcissime Jesu , qui caritate perpetua

dilexisti nos, suppliciter Te rogamus , ut in
sacrarium Cordis Tui nos admittere digneris .
In Te, Domine Jesu , et pro Te solo vivere
desideramus , summoque devotionis affectu nos
totos Tibi offerimus et consecramus . Fac nos ,
quaesumus , ab omni peccati labe purgatos a
saeculi vanitatibus abhorrere , ss. Cordis Tui
virtutibus indui et affectibus inflammari , ut
digni altaris ministri effici mereamur . Concede
propitius , ut promovendae gloriae Tuae sem-
per intenti cultum ss. Cordis Tui , quantum
pro nostra tenuitate licuerit , propagemus , Tibi
caritate in dies magis uniamur et a Tuo ser¬
vitio nunquam cessemus . Arnen.

Aspirationes ad SS . Cor .
Cor Jesu , protege me.
Lux Cordis Jesu , illumina me.
Flamma Cordis Jesu , accende me.
Corona spinea Cordis Jesu , compunge me.
Crux Cordis Jesu , robora me.
Aqua Cordis Jesu , munda me.
Sanguis Cordis Jesu , inebria me.
Vulnus Cordis Jesu , accipe me,
Ut inhabitem in Te
In saecula saeculorum . Arnen.

Piae petitiones .
I . O Cor divinissimum , suprema Angelorum

{ et hominum adoratione dignissimum , adoro te , I
j laudo te , glorifico te . Fac , obtestor , ut tua illa
| divina et infinita excellentia animum meum te j
I illuminante perfundat et debita admiratione ;

defigat .
II . O Cor amabilissimum , infinitio amore

dignum , amo te , toto cordis affectu complector
te , deosculor te ; me tibi , obsecro , arctissime
et inseparabiliter conjunge .

III . O Cor sanctissimum , fons perennis
sanctitatis , virtutibus tuis coelestibus terrestre
cor meum immuta , consecra , sanctifica .

IV. O Cor gratiarum omnium thesaurus
indeficiens , divinis tuis muneribus miserum et
egentissimum cor meum subleva , dita , cumula .

V. O Rex cordium , dominator legitime , imo
! et unice omnium cordium , subjice imperio illi !
j tuo divinissimo ac suavissimo etiam rebelle cor
j meum .

VI. O Cor aeternae caritatis sedes dig-
| nissima , divino amore _, quo ardes , inflamma

cor meum .
VII . O Cor Jesu , Patri aeterno infinite

j gratum, me, tuis meritis , majestati ejus accep - jj
! tum constitue : mea omnia tu perfice , atque
|| divinis aspectibus digna redde .

ii__ __ __________

Oratio ab obdinendam veram devo¬
tionem erga SS . Cor .

O Salvator hominum , Christe Jesu , cujus
opus redemptio nostra est , cujus imitatio tota
perfectio est ; aperi mihi , obsecro , sanctissimum
Cor tuum , januam vitae et fontem aquae vivae ,
ut per illud ad tui notitiam ingrediar et aquam
verae virtutis omnem sitim rerum temporalium
extinguentem bibam .

Deprecatio injuriarum .
1. Amantissime Jesu , qui in sanctissimo

Altaris Sacramento nobiscum usque ad con-
: summationem mundi habitare voluisti , adoro

te summa qua possum reverentia ; detestor
autem et deprecor culpabilem tot mortalium
oblivionem, qui de hoc immenso tuo amore
raro cogitant et rarius adhuc pro illo tibi
gratias agunt , omnibusque meis votis desidero ,
ut in amoris tui Sacramento a cunctis morta -

i libus semper et ardentissime ameris .
Pater . Gloria Patri .

2 . Amantissime Jesu , cujus deliciae sunt
esse cum filiis hominum , adoro te summa qua
possum reverentia ; detestor autem et deprecor
tot mortalium negligentiam , qui te in sanctis¬
simo Sacramento nobiscum habitantem raro
admodum visitant , omnibusque meis votis desi-

dero , ut in amoris tui Sacramento a cunctis
mortalibus semper et ardentissime ameris .

Pater . Gloria Patri .
3 . Amantissime Jesu , qui in sanctissimo

Sacramento nobis intime uniri desideras , adoro
te summa qua possum reverentia ; detestor
autem et deprecor tot mortalium acediam , qui
raro admodum ad sacram communionem acce¬
dunt , omnibusque meis votis desidero , ut in
amoris tui Sacramento a cunctis mortalibus
semper et ardentissime ameris .

Pater . Gloria Patria .
4 . Amantissime Jesu , sedes innocentiae

et sanctitatis , adoro te summa qua possum
reverentia ; detestor autem et deprecor omnia
peccata et sacrilegia , quae in sumenda sacra
communione perpetrantur , omnibusque meis
votis desidero , ut in amoris tui Sacramento
a cunctis mortalibus semper et ardentissime
ameris .

Pater . Gloria Patri .
5 . Amantissime Jesu , qui te manibus sa¬

cerdotum quotidie concredere dignaris , adoro
te summa qua possum reverentia ; detestor
autem et deprecor omnes irreverentias , quas
sacerdotes tui committunt , omnibusque meis
votis desidero , ut in amoris tui Sacramento
a cunctis mortalibus semper et ardentissime

jj ameris .
Pater . Gloria Patri .
6 . Amantissime Jesu , coram quo omnia

genua flectantur coelestium , terrestrium et
infernorum , adoro te summa qua possum re -

verentia ; detestor autem et deprecor omnia ,
quaecunque demum peccata et scelera , quae
contra te in amoris tui Sacramento per totum
terrarum orbem perpetrantur , omnibusque meis
votis desidero , ut in amoris tui Sacramento
a cunctis mortalibus semper et ardentissime
ameris .

Pater . Gloria Patri .

Oratio .
0 divinum Cor Jesu , praesta , quaeso ,

animabus purgantibus requiem aeternam ; hodie
morituris gratiam finalem ; peccatoribus veram
poenitentiam ; paganis fidei lumen ; mihi meis -
que omnibus tuam benedictionem . Tibi ergo ,
Cor Jesu piissimum , omnes has animas com¬
mendo et pro ipsis tibi offero omnia tua me¬
rita una cum meritis beatissimae Matris tuae
omniumque Sanctorum et Angelorum atque
omnibus missarum sacrificiis , sacris commu¬
nionibus , orationibus et bonis operibus , quae
hodie in toto Christianorum orbe peraguntur .

(100 d . ind . semel in die . Leo XIII . 20 . Mart . 1901 .)

Visitatio imaginis SS . Cordis .
Indulg . 7. ann . et 7. Quadr . omnibus con¬

ceditur , qui imaginem SS. Cordis in ecclesia
vel sacello vel quolibet altari expositam visi¬
taverint et ad intentionem S. Pont , oraverint
(Pius VI. perRescr . Nuntii ap. Flor . 2. Jan . 1799).



Rhythmus ad SS . Cor Jesu .
Cor Jesu , Cor purissimum ,

0 ara sanctitatis !
Cor meum purga sordidum ,
Infectum tot peccatis .

Qui movet tibi vomitum ,
Auferto hinc teporem ,
Infunde novum spiritum
Et spiritus fervorem .

Cor mite , Cor humillimum ,
Cor plenum bonitatis ,
Cor tuo da simillimum ,
Da ignem caritatis .

Sed quid ? Si vel seraphico
Amore cor flagraret ,
Non tamen hoc incendio
Non satis te amaret .

Ut ergo te diligere ,
Cor Jesu , possim satis ,
Immensum da, quo amas me,
Ardorem caritatis .

Hoc, hoc amoris jaculo
Cor meum accendatur ,
Et hujus ac incendio
In cineres solvatur .

0 mors exoptatissima ,
Sic mori vi amoris ,
Amoris sit cor victima
Pro Corde Redemptoris .

Amore tui moriar ,
Cor Jesu , amor meus.
Ut novo corde ordiar
Amare te , o Deus ! Amen .

Unice cordis amor , timor unice cordis , Jesu !
Cor tibi dono meum, Cor mihi redde tuum .

Oratio ante imaginem crucifixi
dicenda.

En ego, o bone et dulcissime Jesu , ante
conspectum tuum genibus me provolvo ac
maximo animi ardore te oro atque obtestor ,
ut meum in cor vividos fidei, spei et caritatis
sensus , atque veram peccatorum meorum
poenitentiam , eaque emendandi firmissimam
voluntatem velis imprimere : dum magno animi
affectu et dolore tua quinque vulnera mecum
ipse considero ac mente contemplor , illud
prae oculis habens , quod jam in ore ponebat
tuo David Propheta de te , o bone Jesu : Fo¬
derunt manus meas et pedes meos dinumera¬
verunt omnia ossa mea . Ps . 21 .

Promissa Christi Domini iis,
qui suo Cordi essent devoti, perB. Marg. Alae, facta,

1. Pro cultu universo .
„Amantissimus Dominus mihi aperuit —

ita scribit B. Margarita — cupere se vehe¬
menter ab hominibus redamari : seque hoc
desiderio excitatum statuisse , Cor suum illis

I



manifestare atque hunc thesaurum amoris et
misericordiae gratiarumque omnium ad salutem
et perfectionem conducentium reserare eo con¬
silio , ut quotquot sibi, quantum possent , amorem
atque honorem reddere et acquirere vellent ,
prodige infinitarum , quas complectitur , divi¬
tiarum participes fierent : affirmans praeterea ,
cultum illum peculiarem Cordi suo delatum
sibi esse acceptissimum . . . . denique hanc ipsam
devotionem unum ex ultimis amoris sui effecti¬
bus atque conatibus esse atque ea Christianos
hac extrema mundi aetate viventes proprio
quodam modo locupletari atque ornari , cum
tam idoneum et objectum et instrumentum ad
ipsius amorem et eum quidem solidum exci¬
tandum iis proponeretur .“

„Thesauri benedictionum et gratiarum ,“
ita refert B. Margarita ea , quae Christus Do¬
minus ei dixerat , „qui hoc Corde continentur ,
sunt infinit . Nescio an nulla pietatis exer¬
citatio in vita spirituali magis accommodada
sit ad evehendum brevi animum ad culmen
perfectionis et ad exhibendas ei veras illas
dulcedines , quae in famulatu Christi Domini
inveniuntur . Sane fidenter dico : Si scirent
homines , quam hoc pietatis genus Jesu Christo
sit gratum , profecto nemo Christianus , quam¬
vis exigui erga hunc amabilem Servatorem
amoris , eo non uteretur ."

2 . Pro certa forma cultus .
a) Pro consecratione sni ipsius .
„Nemo eorum , qui illi devoti erunt et

vere consecrati ,“ ita B. Margaritae promisit
Christus , „unquam peribit ."

b) Pro Communione primae feriae sextae
novem mensibus continuis accepta .

„Infinita misericordia Cordis mei motus
polliceor , amore eius omnipotenti omnibus , qui
prima quaque novem deinceps mensium feria
sexta ad sacram Communionem accesserint ,
concessum iri gratiam finalis poenitentiae , nec
eos morituros esse nisi reconciliatos cum hoc
divino Corde ac receptis Sacramentis morien -
tium , quia divinum meum Cor tutum eis per¬
fugium erit e vita discedentibus ."

c) Pro propagatione cultus .
„Spondeo, eos omnes , qui hoc honore (diei

festi SS. Cordis ) Cor meum affecerint et ab aliis
afficiendum curaverint , ipsius divini Cordis favore
coelestium gratiarum copia cumulatum iri ."

3 . Promissa sacerdotibus et viris
apostolieis .

„Divinus meus Salvator edocuit me, eos,
qui saluti animarum juvandae operam darent ,
artem esse adepturos vincendi ingenia obstina¬
tissima et admirabiles laborum suorum fructus
esse percepturos , si ipsi tenera erga suum
divinum Cor pietate sint imbuti ."

(Ex : Nix S. J. Cultus SS. Cordis Jesu .)
-

II

fntcntiones ad horas Breviarii io hon. SS. Cordis Jesu.
Cum in honorem in gratiarum

actionem
in satisfac¬

tionem
in impetra¬

tionem

AdMatutinum

Beatis¬
sima et
S. Jose -

pho

Cordis Deum
Patrem et

nos homines
tenerrime
amantis

Hujus dupli¬
cis amoris et
omnium ejus

actuum

Huicsanctis -
simo Cordi

maxime olim
devotarum

animarum in
purgatorio

Augmenti
devotionis

publicas erga
hoc sanctis¬
simum Cor

in aliis

AdLaudes

Sanctis
Angelis

Cordis divi -
no -humani

mitis , humi¬
lis , fidelis ,

liberalis

Omnium
perfectio¬

num hujus
sanctissimi

Cordis

Frequentis
erga hoc S.
Cor infideli¬
tatis in viola¬
tis proposit .

Maj oris
amoris Dei

et proximi in
corde meo

5
S

■53

B. Mar¬
garita
Maria
Alaco -

que

Cordis for¬
mati a Spir .
S., sumpti

de carne Be¬
atissimae

Omnium ho¬
norum , quos
S. Corhocab
hominibus

accepit

Nimii timo¬
ris et respec¬

tus homi¬
num

Magnanimi¬
tatis solum
Deum ti¬

mentis

AdTert,|

Familia
et pro¬
genitor .
Christi

Cordis pleni
dulcedine di -
vinit . et do¬
lore humano

HujusCordis
dolorum et
gaudiorum

Vulneris
post mortem

accepti

Effluentis
sanguinis et
aquae super
anim . meam

AdSextam|

Sancto
Francis -
co Sera -
phico et
s. Clara

Cordis tot sa¬
tiati oppro¬
briis in pas¬
sione et irre¬
verentiis in
S. Sacram .

Ejus Cordis
in passione

et SS. Sacra¬
mento habi -
tse nobiscum

patientiae

Nostrae ver¬
sus hoc Cor

irreveren -
tiae in SS .
Sacramento

Maj oris de¬
votionis ad

s. hoc Cor in
sacramento

Altar ., Missa
et Commun .

3

1
te

Sancto
Joan .

Evange -
lista ,

s . Tho -
ma

Cordis vul¬
nere , cruce ,
corona , flam¬
ma se ab om¬
ni jCorde di¬
stinguentis

Revelatae
hujus devo¬
tionis ad ss.

Cor suum

Multorum
obliviosae

ingratitudi¬
nis erga hoc

SS. Cor .

Majoris fidu¬
ciae in Ss .
Cor et ejus
devotionem

AdVesperas1

Sancto
Aloysio

Cordis op¬
timi , sapien -

tissimi ,
nobis omnia
sua merita

transcribent .

Extremae et
dolorosissi¬

mae palpita¬
tionis in

Cruce

Peccati huic
sanctissimo
Cordi ma¬
xime exosi

Majoris
Compassio¬

nis cum hoc
s. Cordo ma¬
xime in oli¬

veto

2 .5

-t:

Omni¬
bus ei

, devotis
aefiiue

vivent .

Adorantis
Patrem ,

■ adorabilis
in se, ado¬

rati ab omni
i creatura

Dignitatis
infinitae

hujus Cordis
ob divinita¬

tem

Meae tepidi -
tatis in ado¬

rando hoc
sancto
Corde

Majoris erga
id devotionis

in me

